
Shri Hatakeshvara Ashtakam

ಶ್ರೀಹಾಟಕೇಶ್ವರಾಷ್ಟಕಮ್  

ಜಟಾತಟಾಂತರೋಲಸತ್ಸುರಾಪಗೋರ್ಮಿಭಾಸ್ವರಂ 
ಲಲಾಟನೇತ್ರಮಿಂದುನಾವಿರಾಜಮಾನಶೇಖರಮ್  ।

ಲಸದ್ವಿಭೂತಿಭೂಷಿತಂ ಫಣೀಂದ್ರಹಾರಮೀಶ್ವರಂ 
ನಮಾಮಿನಾಟಕೇಶ್ವರಂ ಭಜಾಮಿಹಾಟಕೇಶ್ವರಮ್  ॥ ೧॥

ಪುರಾಂಧಕಾದಿದಾಹಕಂಮನೋಭವಪ್ರದಾಹಕಂ
ಮಹಾಧರಾಶಿನಾಶಕಮಭೀಪ್ಸಿತಾರ್ಥದಾಯಕಮ್  ।

ಜಗತ್ತ್ರಯೈಕಕಾರಕಂ ವಿಭಾಕರಂವಿದಾರಕಂ
ನಮಾಮಿನಾಟಕೇಶ್ವರಂ ಭಜಾಮಿಹಾಟಕೇಶ್ವರಮ್  ॥ ೨॥

ಮದೀಯಮಾನಸಸ್ಥಲೇ  ಸದಾಸ್ತು ತೇ ಪದದ್ವಯಂ
ಮದೀಯವಕ್ತ್ರಪಂಕಜೇ  ಶಿವೇತಿಚಾಕ್ಷರದ್ವಯಮ್  ।

ಮದೀಯಲೋಚನಾಗ್ರತಃ  ಸದಾರ್ಧಚಂದ್ರವಿಗ್ರಹಂ 
ನಮಾಮಿನಾಟಕೇಶ್ವರಂ ಭಜಾಮಿಹಾಟಕೇಶ್ವರಮ್  ॥ ೩॥

ಭಜಂತಿಹಾಟಕೇಶ್ವರಂ ಸುಭಕ್ತಿಭಾವತೋತ್ರಯೇ 
ಭವಂತಿಹಾಟಕೇಶ್ವರಃ  ಪ್ರಮಾಣಮಾತ್ರ  ನಾಗರಃ ।

ಧನೇನತೇಜಸಾಧಿಕಾಕುಲೇನಚಾಖಿಲೋನ್ನತಾ
ನಮಾಮಿನಾಟಕೇಶ್ವರಂ ಭಜಾಮಿಹಾಟಕೇಶ್ವರಮ್  ॥ ೪॥

ಸದಾಶಿವೋಽಹಮಿತ್ಯಹರ್ನಿಶಂ ಭಜೇತಯೋ ಜನಃ
ಸದಾಶಿವಂಕರೋತಿತಂನಸಂಶಯೋತ್ರ ಕಶ್ಚನ  ।

ಅಹೋ ದಯಾಲುತಾಮಹೇಶ್ವರಸ್ಯ  ದೃಶ್ಯತಾಂ ಬುಧಾ
ನಮಾಮಿನಾಟಕೇಶ್ವರಂ ಭಜಾಮಿಹಾಟಕೇಶ್ವರಮ್  ॥ ೫॥

ಧರಾಧರಾತ್ಮಜಾಪತೇ  ತ್ರಿಲೋಚನೇಶ ಶಂಕರ
ಗಿರೀಶಚಂದ್ರಶೇಖರಾಹಿರಾಜ ಭೂಷಣೇಶ್ವರಃ  ।

ಮಹೇಶನಂದಿವಾಹನೇತಿಸಂಘಟನ್ನಹರ್ನಿಶಂ
ನಮಾಮಿನಾಟಕೇಶ್ವರಂ ಭಜಾಮಿಹಾಟಕೇಶ್ವರಮ್  ॥ ೬॥

ಶ್ರೀಹಾಟಕೇಶ್ವರಾಷ್ಟಕಮ್  

ಮಹೇಶಪಾಹಿಮಾಂಮುದಾಗಿರೀಶಪಾಹಿಮಾಂಸದಾ
ಭವಾರ್ಣವೇನಿಮಜ್ಜಿತೋ  ತ್ವಮೇವಮೇಽಸಿ ತಾರಕಃ ।

ಕರಾವಲಂಬನಂಝಟಿತ್ಯ ಹೋಧುನಾಂಪ್ರದೀಯತಾಂ
ನಮಾಮಿನಾಟಕೇಶ್ವರಂ ಭಜಾಮಿಹಾಟಕೇಶ್ವರಮ್  ॥ ೭॥

ಧರಾಧರೇಶ್ವರೇಶ್ವರಂ   ಶಿವಂನಿಧೀಶ್ವರೇಶ್ವರಂ 
ಸುರಾಸುರೇಶ್ವರಂ  ರಮಾಪತಿಶ್ವರಂ ಮಹೇಶ್ವರಮ್  ।

ಪ್ರಚಂಡ ಚಂಡೀಕೇಶ್ವರಂ ವಿನೀತನಂದಿಕೇಶ್ವರಂ
ನಮಾಮಿನಾಟಕೇಶ್ವರಂ ಭಜಾಮಿಹಾಟಕೇಶ್ವರಮ್  ॥ ೮॥

ಹಾಟಕೇಶಸ್ಯ ಭಕ್ತ್ಯಾ  ಯೋಹಾಟಕೇಶಾಷ್ಟಕಂ ಪಠೇತ್ ।
ಹಾಟಕೇಶಪ್ರಸಾದೇನ ಹಾಟಕೇಶತ್ವಮಾಪ್ನುಯಾತ್   ॥
ಇತಿ ಶ್ರೀಹಾಟಕೇಶ್ವರಾಷ್ಟಕಂ   ಸಂಪೂರ್ಣಮ್ ।

